[image: image1.jpg].






Elvira Larriba Leira, concelleira do grupo municipal do Partido Popular do Concello de Vigo, propón, para o seu debate en sesión plenaria, a seguinte:

MOCIÓN

O Grupo Municipal do Partido Popular alerta unha vez máis do deterioro do Casco Vello, para que o goberno locais non descoide os traballos de recuperación.


A limpeza das rúas segue sendo insuficiente. Non abonda con baldear. A auga non limpa as pintadas que se “ceban” na sinalización das rúas, emborronándoas de cor lila, dificultando con iso a súa lectura. Os sumidoiros seguen sen limparse suficientemente e con iso persisten os malos cheiros.

O cabreado para instalación de luces de Nadal e Entroido, incrementado nas celebracións da Reconquista, teceu unha autentica maraña sobre prazas e rúas que, non só desluce o conxunto, senón que constitúe un perigo para os viandantes.


O goberno municipal actúa como o “perro do hortelano”. Nin se responsabiliza do abandono da barriada, caendo en constantes desidias, nin permite aos veciños actuar contra este deterioro impoñendo esixentes normativas. 

Hai unha rehabilitación pendente, que vai máis aló da puramente urbanística, que é a social. O goberno local non pode pechar os ollos á existencia de lugares marxinais que poñen en perigo ao resto dos veciños, como denuncian os pais dos nenos que acoden á Gardería Municipal Santa Marta.

O Grupo Popular cuestiona a eficacia das medidas tomadas desde o goberno da cidade e esixe ao bipartito a “firme aposta polo Casco Vello” con que se comprometeu.
Xa que logo, propoñemos para a súa aprobación no Pleno da Corporación:

 “Que se eliminen as pintadas da sinalización pública e o cabreado temporal para o engalanamento das festas no Casco Vello”.

